Бұқаралық ақпарат құралдарында ақпараттық материалдарды орыс тілінде орналастыру бойынша қызметті сатып алу туралы
2021 жылғы «_____»_____________                          № ______ҰБ/ ______ Ш А Р Т

                                                         (ҚР ҰБ-да тіркелген күні)                                                   (ҚР ҰБ нөмірі) / (Жеткізушінің нөмірі)

Петропавл қаласы                                                             2021 жылғы  «_____» ____ 

                                                                                                                                                              (Жеткізушінің қол қойған және тіркеген күні)
«Қазақстан Республикасының Ұлттық Банкі» РММ, бұдан әрі – «Тапсырыс беруші» деп аталып, Филиал туралы ереженің және 2020ж. 06.02. № 1 сенімхаттың негізінде іс-әрекет етуші – Солтүстік Қазақстан филиалының директоры Д.Е. Мэлс арқылы бір тараптан және Қазақстан Республикасының резиденті болып табылатын ___________________________,  бұдан әрі – «Жеткізуші» деп аталып, ___________________ негізінде іс-әрекет етуші _____________________ арқылы екінші тараптан, бірлесе, одан әрі «Тараптар» деп аталып, Қазақстан Республикасының Ұлттық Банкі Басқармасының 2018 жылғы 27 тамыздағы № 192 қаулысымен бекітілген, Қазақстан Республикасы Ұлттық Банкінің, оның ведомстволарының, оның құрылымына кіретін ұйымдардың және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруындағы заңды тұлғалардың және олармен үлестес заңды тұлғалардың тауарларды, жұмыстарды және көрсетілетін қызметтерді иеленуі қағидалары (бұдан әрі – Қағидалар) және 2021 жылғы «__» _________ бұқаралық ақпарат құралдарында ақпараттық материалдарды орыс тілінде орналастыру бойынша қызметті сатып алу туралы қорытынды хаттамаға сәйкес төмендегі жайында осы жұмыстарды сатып алу туралы шартты (бұдан әрі – Шарт): 
1.ШАРТТЫҢ  МӘНІ ЖӘНЕ ЖАЛПЫ ТАЛАПТАРЫ

        
1.1. Тапсырыс беруші тапсырады және төлейді, ал Жеткізуші бұқаралық ақпарат құралдарында ақпараттық материалдарды орыс тілінде орналастыру бойынша қызметті (бұдан әрі – Қызметті) ҚҚС сомасының есебісіз _____________ теңге _______ тиын (______________________________________) сомасына көрсету міндетін өзіне алады.

1.2. Жеткізуші Шарттың 1-қосымшасында көрсетілген атауы, саны және бағасына сәйкес, Шартта көзделген мерзімде және талаптарда Қызмет көрсетуге міндеттеледі, ал Тапсырыс беруші Шарт талаптарына сәйкес Қызметті қабылдауды және төлем төлеуді міндетіне алады.

       
1.3. Тапсырыс берушінің Қызмет көрсету жөніндегі тапсырмасы ақпарат мәтінін қоса (бұдан әрі – Тапсырма) берумен жазбаша түрде ресімделеді.  
2. ШАРТТЫҢ ЖАЛПЫ СОМАСЫ (ҚҰНЫ) ЖӘНЕ ТӨЛЕМ ТӘРТІБІ

2.1. Шарттың жалпы сомасы ҚҚС сомасын есепке алумен  ________ теңге __________ тиынды (____________________________________) құрайды (бұдан әрі – Шарттың жалпы сомасы) және ол ___________ теңге ______ тиын (____________________)  мөлшеріндегі Қызмет құнынан және __________ теңге __________ тиын (__________________________) мөлшеріндегі ҚҚС сомасынан тұрады. 
Шарттың жалпы сомасына Жеткізушінің Қызметті көрсетуге байланысты, сақтандыру, салықтар төлемі, баждар және өзге де төлемдерді (қажет болғанда) қоса алғандағы барлық шығындары кіреді. 
Көрсетілетін Қызметтің көлеміне байланысты, Қызмет бірлігінің құны өзгермегенде, Шарттың жалпы сомасы азаюы мүмкін. 
2.2. 1 (бір) шаршы сантиметрдің құны ҚҚС сомасын есепке алумен  ____ (________________) теңге.  
2.3. Тапсырыс беруші Шарт бойынша төлемді Тараптардың жауапты тұлғалары көрсетілген Қызметтер актісіне (бұдан әрі – Акт) қолдарын қойғаннан және Тапсырыс беруші төлем құжатын ұсынғаннан кейінгі 10 (он) операциялық күн ішінде Жеткізушінің банктік шотына көрсетілген Қызметтер актісіне сәйкес көрсетілген Қызметтердің нақты көлемі үшін ақша аудару жолымен жүзеге асырады.
2.4. Барлық салықтар мен алымдар Қазақстан Республикасының заңнамасына сәйкес төленеді. Қазақстан Республикасының салық, баж және басқа да Қазақстан Республикасының заңнамасымен қарастырылған бюджеттік төлемдерге қатысты қолданыстағы заңнамалары өзгертілген жағдайда Тараптар Қосымша келісімге қол қою арқылы осы Шартқа тиісті өзгертулер енгізуге міндетті.
3. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ
3.1. Тапсырыс беруші міндетті:

        
1) Жеткізушіге Қызметті көрсету барысын, Жеткізуші көрсететін Қызметтің сапасын және санын бақылауды жүзеге асыруға уәкілетті жауапты тұлғалары туралы жазбаша хабарлауға;

        
2) Шарт талаптарына сәйкес Акті негізінде көрсетілген Қызметтерді қабылдауға;

        
3) Шарт талаптарына сәйкес көрсетілген Қызметтер үшін төлемді уақытылы және толық көлемде төлеуге.

        
3.2. Тапсырыс беруші құқылы:

       
1) Жеткізушіден Тапсырыс беруші белгілеген мерзімде және толық көлемде тиісті Қызметтерді көрсетуді талап етуге;

      
 2) Қызметтерді тиісті деңгейде көрсетпеуі нәтижесінде Жеткізушінің тигізген залалының орнын толтыруды талап етуге;

       
3) Тапсырыс беруші көрсетілген Қызметтерден кемшіліктер, ескертулер, сәйкессіздіктер, толық орындамаушылықтар, қателіктер (бұдан әрі – Ақаулар) анықтаған жағдайда, оларды Тапсырыс беруші белгілеген мерзімде жоюды талап етуге немесе Жеткізушіге жазбаша хабарлама жолдай отырып, Қызметті ішінара немесе толықтай қабылдаудан бас тартуға және Актіге қол қоймауға;

       
4) Жеткізушінің Шарттағы өз міндеттерін орындамағаны немесе тиісті деңгейде орындамағаны жағдайында, Жеткізушіге ол туралы жазбаша хабарлай отырып, біржақты тәртіпте Шартты бұзуға. Мұндайда Жеткізуші Шарттың 6 бөліміне сәйкес жауапкершілік тартады;

       
5) Шартты кез келген кезеңінде біржақты тәртіпте бұзуға:

- Жеткізуші Шарттағы өзінің міндеттемелерін орындамаған және (немесе) ойдағыдай орындамаған жағдайда;

- Ереженің 14 тармағына сәйкес еңсерілметін күш жағдайы болған кезде және/немесе тауарларды, жұмысты, қызметті алу мақсатқа сай келмеген кезде және тауарларды, жұмысты, қызметті алу шығынын қысқарту жағдайында сатып алудан Тапсырыс беруші Бас тартқан жағдайда;
- егер Жеткізуші банкрот немесе төлемге қабілетсіз болса, Жеткізушіге жазбаша хабарланған сәттен бастап. Мұндайда Тапсырыс беруші Жеткізушіге қатысты ешқандай қаржылық міндет атқармайды, егер Шарт талаптарын орындамау зиян келтірмесе немесе Тапсырыс берушіге қойылған немесе қойылатын шаралар қолдану немесе қандай да болсын әрекет ету құқықтарын қозғамаса;

        
6) Шарттың 3.3. тармағының 5) тармақшасына сәйкес Жеткізушіден хабарлама алғаннан кейін жағдайды бағалай отырып, Шартқа өзгерту енгізу жолымен Шарттың орындалу мерзімін өз бетінше ұзартуға. 

       
7) Қызметтерді көрсету барысын және сапасын бақылауды жүзеге асыруға уәкілетті жауапты тұлғаларды тағайындауға.  

          
3.3. Жеткізуші міндетті:

          
1) Қызметті толық көлемде, Шартпен қарастырылған мерзімде және талаптарда көрсетуге;

         
2) Қызметтерді жоғары білікті мамандардың көрсетуін қамтамасыз етуге;

          
3) Тапсырыс беруші көрсетілген Қызметтерден Ақауларды анықтаған жағдайда, Тапсырыс берушінің хабарламасына сәйкес, Тапсырыс беруші  белгілеген мерзімде, өз есебінен оларды жоюға;

          
4) Жеткізушінің Шарттағы өзінің міндеттемелерін орындамауына және (немесе) ойдағыдай орындамауына байланысты, Тапсырыс берушінің бастамасы бойынша біржақты тәртіпте Шарт бұзылған жағдайда, Шарт бойынша алған соманы қайтаруға, және Шарттың 6 бөлімімен анықталған мөлшерде тұрақсыздық төлеуге;

          
5) егер Шарттың орындалу мерзімі ішінде Жеткізуші кез келген уақытта Шарттың өз уақытында орындалуына бөгет болатын жағдайларға тап болса, онда Жеткізуші Тапсырыс берушіге тез арада кешіктіру фактісі, оның болжамдық уақыты және себебі (себептері) туралы жазбаша хабарлама жіберуі тиіс;

          
6) Тапсырыс берушінің алдын ала жазбаша келісімінсіз, Шарттағы өз міндеттерін толықтай да, ішінара да өзгеге тапсырмауға.

         
3.4. Жеткізуші Шарт талаптарына сәйкес көрсетілген Қызмет үшін төлем ақы алуға құқылы. 

4. ҚЫЗМЕТТЕРДІ КӨРСЕТУ ТАЛАПТАРЫ

        
4.1. Жеткізуші шартқа қол қойылған күннен бастап 2021 жылдың 31 желтоқсан аралығындағы мерзімде Қызметтерді Тапсырыс берушінің жазбаша тапсырмасында көрсетілген мерзімде, мына мекенжай бойынша: ______________________  (бұдан әрі – Қызметтерді көрсету орны), алайда Тапсырыс берушінің жазбаша тапсырмасын алған күннен кейінгі 10 (он) күнтізбелік күннен кешіктірмей Қызметтерді көрсетеді.

        
4.2. Қызметтер тиісті деңгейде көрсетілді деп Тараптардың уәкілетті өкілдері Актіге қолдарын қойған сәттен бастап есептеледі.
  5. КЕПІЛДІК

 
5.1. Жеткізуші Тапсырыс берушіге Қызметтерді Тапсырыс берушінің жазбаша тапсырмасында көрсетілген мерзімдерде және и толық көлемде, тиісті (жоғары) сапада көрсетуге кепілдік береді.

5.2. Тапсырыс беруші Жеткізушінің көрсеткен қызметтерінен Ақауларды анықтаған жағдайда, Жеткізуші оларды өз есебінен, Тапсырыс берушінің хабарламасына сәйкес, Тапсырыс беруші белгілеген мерзімде жоюға міндетті. 

6. ТАРАПТАРДЫҢ  ЖАУАПКЕРШІЛІКТЕРІ

        
6.1. Тараптар Шарт бойынша өздерінің міндеттерін орындамаған немесе ойдағыдай орындамаған жағдайда Қазақстан Республикасының заңнамасына сәйкес жауап береді.

        
6.2. Форс-мажорлық жағдайларды ескермегенде, Жеткізуші Шартпен қарастырылған Қызметтерді көрсету, Ақауларды жою мерзімдерін бұзған жағдайда, Тапсырыс беруші Шарт шеңберіндегі өзінің құқықтарына зиян келтірмей, Жеткізушіден өндіріп алады, Жеткізуші Тапсырыс берушіге тұрақсыздық сомасын төлейді:

1) Шарттың 4.1. тармағымен қарастырылған мерзім бұзылған жағдайда, Қызметтерді көрсету күнін қоса алғанда, әрбір кешіктірілген күнтізбелік күн үшін Шарттың жалпы сомасының 0,1 (нөл бүтін бір ондық) пайызы мөлшеріндегі, алайда Шарттың жалпы сомасының 5 (бес) пайызынан артық емес мөлшердегі айыпөсімді төлейді.
2) көрсетілген Қызметтердегі Ақауларды жою мерзімі бұзылған жағдайда, ақауларды жою күнін қоса алғанда, әрбір кешіктірілген күнтізбелік күн үшін Шарттың жалпы сомасының 0,1 (нөл бүтін бір ондық) пайызы мөлшеріндегі, алайда Шарттың жалпы сомасының 5 (бес) пайызынан артық емес мөлшердегі айыпөсімді төлейді.
6.3. Шарт бойынша төлем төлеу мерзімі бұзылған жағдайда, Тапсырыс беруші Жеткізушіге төлем төлеу күнін қоса алғанда, әрбір кешіккен операциялық күн үшін төленуге жататын соманың 0,1 (нөл бүтін бір ондық) пайызы көлемінде, алайда Шарттың жалпы сомасының 5 (бес) пайызынан артық емес мөлшерде айыпөсім төлейді.

       
6.4. Жеткізушінің Шарт бойынша өз міндеттерін орындамауы немесе ойдағыдай орындамауы салдарынан, Тапсырыс берушінің бастамасы бойынша Шарт біржақты тәртіпте бұзылған жағдайда, Жеткізуші Тапсырыс берушіге Шарттың жалпы сомасының 5 (бес) пайызы мөлшерінде тұрақсыздық (айыппұл) төлейді.

        
6.5. Жеткізушінің Шарттағы өз міндеттерін бұзғаны жағдайында, Тапсырыс беруші өздігінен, Жеткізушінің келісімінсіз, төлем төлеу кезінде тұрақсыздық (айыппұл, айыпөсім) сомасын ұстап қалуға құқылы. 

        
6.6. Тұрақсыздық сомасын (айыппұл, айыпөсім) төлеу Тараптарды Шарт бойынша өздерінің міндеттерін орындаудан босатпайды.

        
6.7. Егер Тапсырыс беруші Шартты бұзудың бастамашысы болса, Жеткізушінің кінәсінен (Жеткізушінің Шарт бойынша өз міндеттерін орындамауы немесе ойдағыдай орындамауы) емес болса, онда Жеткізуші Шарт бұзылған күні, Шарттың бұзылуына байланысты нақты шығындарды ғана талап етуге құқылы.

7. КОНФИДЕНЦИАЛДЫ
            7.1. Тараптар Шарттың талаптарын, ұсынған Тараптың конфиденциалды деп белгілеген жалпы және барлық ақпаратын (оның ішінде техникалық құжаттама, жоспарлар, сызбалар, модельдер, үлгілер немесе Тапсырыс берушінің немесе оның атынан сөйлейтін өзге де тұлғалардың ұсынған басқа да ақпараты) конфиденциал мазмұндағы ақпарат деп мойындайды, көрсетілген ақпаратты ұсынған Тараптың жазбаша рұқсатынсыз екінші Тарап ешқандай да үшінші тарапқа жария ете алмайды, тек мына жағдайларды ескермегенде:

            1) Жеткізушімен Шартты орындау үшін тартылған қызметкерге ұсыну. Көрсетілген ақпарат бұл қызметкерге конфиденциалды және шарттық міндеттерді орындау үшін қажетті мөлшерде ғана ұсынылуы тиіс;

            2) егер мұндай жария ету заңнамамен қарастырылса немесе оған уәкілетті мемлекеттік органдардың ресми сұраулары негізінде жүзеге асырылатын болса.

7.2. Жеткізуші Тапсырыс берушінің алдын ала жазбаша келісімінсіз кез келген жоғарыда көрсетілген құжаттарды немесе ақпаратты пайдаланбайды, тек Шартты іске асыру мақсатында ғана пайдаланады.

7.3. Конфиденциалды ақпаратты жария еткен жағдайда, Тараптар Қазақстан Республикасында қолданылатын заңға сәйкес жауапкершілік тартады.  

8. ЕҢСЕРІЛМЕЙТІН КҮШ (ФОРС-МАЖОР)

      
8.1. Тараптар болуын алдын ала білмеген және Тараптардың Шарт бойынша өз міндеттерін орындауына тікелей әсер еткен дүлей күштер: су басу, жер сілкіну және өзге де табиғат құбылыстары, экологиялық апаттар, әскери іс-қимылдар, азаматтық соғыс, халық толкулары, жалпы тәртіпсіздіктер немесе көтерілістер, Қазақстан Республикасының нормативтік құқықтық және құқықтық актілерін қабылдау жағдайлары салдарынан Шарт бойынша өз міндеттерін орындамағаны, немесе тиісті дәрежеде орындамағаны үшін Тараптар жауапкершіліктен босатылады. Дүлей күштер жағдайына тап болған Тараптың міндеттерін орындау мерзімі осындай жағдайлар әрекеті мерзіміне шегіндіріледі.

       
8.2. Шарт бойынша өзінің міндеттерін орындау мүмкіндігі  болмаған Тарап Шарттың 8.1. тармағында көрсетілген жағдайдың басталуы мен аяқталуы туралы келесі Тарапқа дереу  хабарлайды, себептерін көрсетеді, сондай-ақ, тиісті уәкілетті мемлекеттік органның  растау құжатын береді. Жалпыға белгілі жағдайлар дәлелдеуді қажет етпейді. Мұндайда Тараптар Шарт бойынша міндеттерін одан әрі орындаудан бас тартуға құқылы, одан кейін Тараптардың ешбіреуінің екінші Тараптан кез келген зиянның орнын толтыруды талап етуге құқығы жоқ.

       
8.3. Егер Тапсырыс берушіден өзге жазбаша нұсқау түспеген болса, онда Жеткізуші Шарт бойынша өзінің міндеттерін орындауды мүмкіндігінше жалғастыра береді, және көрсетілген жағдайларға қатыссыз, Шартты орындаудың тиімді тәсілдерін іздеуді жүргізеді. 

9.  ДАУЛАРДЫ  ШЕШУ  ТӘРТІБІ
       
9.1. Шарт бойынша міндеттерді орындау барысында келіспеушіліктер туындаған жағдайда Тараптар  оларды сот  тәртібінсіз  реттеу үшін барлық қажетті шараларды қолдануға міндетті.

       
9.2. Егер Тараптар өзара келісімге келе алмаған болса, онда даулар Қазақстан Республикасының  заңнамасына сәйкес сот тәртібінде қаралады.

        
9.3. Шарт Қазақстан Республикасының заңнамасымен реттеледі және даулар туындаған жағдайда  олар Тапсырыс берушінің тұрған орны бойынша Қазақстан Республикасының соттарында  қаралатын болады.
10. ШАРТҚА ӨЗГЕРТУЛЕР ЕНГІЗУ ЖӘНЕ ОНЫ БҰЗУ ТАЛАПТАРЫ

10.1. Тараптың тұрған орны және/немесе деректемелері өзгерген жағдайда, екінші Тарапқа тиісті шешім қабылданған күннен бастап 3 (үш) жұмыс күні ішінде жазбаша түрде хабар жібереді.

10.2. Шарттың барлық өзгертулері мен толықтырулары қосымша келісім арқылы ресімделеді және оған Тараптар қолдарын қояды.

10.3. Тапсырыс беруші мына жағдайларда, біржақты тәртіпте Шартты мерзімінен бұрын бұзуға құқылы:

1) егер Жеткізуші банкрот немесе төлем төлеуге қабілетсіз болса, сондай-ақ сот процесіне тартылса. Бұл жағдайда Шарт дереу бұзылады, және Тапсырыс беруші Жеткізушіге қатысты ешқандай қаржылық жауапкершілік тартпайды;

2) Шарттың одан әрі орындалуы мақсатқа сай келмесе;

3) Ереженің 14 тармағына сәйкес еңсерілметін күш жағдайы болған кезде және/немесе тауарларды, жұмысты, қызметті алу мақсатқа сай келмеген кезде және тауарларды, жұмысты, қызметті алу шығынын қысқарту жағдайында сатып алудан Тапсырыс беруші Бас тартқан жағдайда;
4) Жеткізуші Тапсырыс берушіге байланыссыз себептермен, Шарт талаптарында қарастырылған Қызметтің көрсету мерзімін 15 (он бес) күнтізбелік күннен артық күнге кешіктірсе;

5) Жеткізушінің Қызмет сапасы талаптарын сақтамауы;

6) Жеткізуші Қызметтерді көрсету барысында анықталған кемшіліктерді Шартпен белгілеген мерзімдерде жоймаса;

7) Шартпен қарастырылған өзге де жағдайларда.

10.4. Шарт мерзімінен бұрын бұзылған жағдайда, бұзуға бастамашы болған Тарап екінші Тарапқа Шарт бұзылмақшы күнге дейінгі 15 (он бес) күнтізбелік күн ішінде Шарттың бұзылатыны туралы жазбаша хабарлама жібереді. Хабарламада Шарттың бұзылу себебі көрсетілуі тиіс, күші жойылатын шарттық міндеттер айтылуы тиіс, сондай-ақ Шарттың бұзылу күні де көрсетілуі қажет. Шарт бұзылған жағдайда Жеткізуші расталған құжаттар негізінде, Шарттың бұзылу күні нақты көрсетілген Қызмет үшін ғана төлемді талап етуге құқылы.

10.5. Шарт мерзімінен бұрын бұзылған жағдайда, Тараптар Шарт бұзылған күннен бастап есептегендегі 15 (он бес) банктік күн ішінде Шарттың бұзылу күнінің алдындағы күні нақты көрсетілген Қызмет үшін өзара есеп айырысуды жүргізеді.
11. ШАРТТЫҢ КҮШІНЕ ЕНУ ТАЛАПТАРЫ
        
11.1. Шарт Тараптардың екеуі де қолдарын қойған күннен бастап күшіне енеді және Тараптар ол бойынша өзінің міндеттерін толық орындағанға дейін күшінде болады.
12. БАСҚА ТАЛАПТАР

           12.1. Шарт заңды күштері бірдей, екеуі мемлекеттік тілде, үшеуі орыс тілінде - бес дана болып жасалды.
12.2. Тараптардың біреуі қайта құрылатын болған жағдайда Шарт бойынша құқықтар мен міндеттер  тоқтатылмайды, Тараптардың құқыққабылдаушыларына көшеді.     

13. ТАРАПТАРДЫҢ ТҰРҒЫЛЫҚТЫ ОРЫНДАРЫ МЕН ДЕРЕКТЕМЕЛЕРІ
	Тапсырыс беруші

«Қазақстан Республикасының 

Ұлттық Банкі» РММ

Солтүстік Қазақстан филиалы 

T01H0D6, Петропавл қаласы                      

Қазақстан Конституциясы көшесі, 6      

ЖСК KZ48 125K ZTT0 0410 0100           

«ҚР Ұлттық Банкі» РММ                                                                           

БСК NBRKKZKX                                      

БСН 930641000013                                        

__________________ Д.Е.Мэлс
М.О.
	Жеткізуші
_____________________ 
М.О.


Келісілді:.
Голушко А.П.

Искакова Ж.Б.

Кенженова А.Б.
2021 жылғы «______» ____________

(Жеткізушінің қол қойған/тіркеген күні)

2021 жылғы «_______» _________ 

(ҚР ҰБ-да тіркелген күні)

№ ____ ҰБ/ _______ Шартқа

(ҚР ҰБ нөмірі) (Жеткізушінің нөмірі)

Барлығы: Шарттың Жалпы сомасы ҚҚС сомасының есебімен __________ теңге ____ тиын (_____________________________________) сомасын құрайды.

